
Forvaltningsrevisjon Arkiv og innsyn - rapport 
 
Forslag til innstilling 
 

1. Kommunestyret tek rapporten etter gjennomført forvaltningsrevisjon av arkiv og innsyn til 
etterretning. 

2. På bakgrunn av gjennomført forvaltningsrevisjon av arkiv og innsyn ber kommunestyret 
rådmannen sørge for at det vert sett i verk tiltak for å: 

a) Etablere rutine for at rådmannen årleg stadfester arkivplanen 
b) Komplettere arkivplanen, slik at alle delkapittel er fylt med innhald 
c) Etablere rutine for måling av svartid på innsynsførespurnader, slik at 

eventuelle kapasitetsutfordringar kjem fram 

3. Kommunestyret ber rådmannen melde status og vidare framdrift til kontrollutvalet innan 
31.12.2021 

 
 
 
Saksprotokoll  30.08.2021 - Kontrollutvalet i Samnanger kommune 

 
Handsaming i møte 
Revisor presenterte rapporten i møtet med fokus på vurderingar og konklusjonar i rapporten. 
Forslag til vedtak vart samrøystes vedteke. 
 
Vedtak 

1. Kommunestyret tek rapporten etter gjennomført forvaltningsrevisjon av arkiv og innsyn til 
etterretning. 

2. På bakgrunn av gjennomført forvaltningsrevisjon av arkiv og innsyn ber kommunestyret 
rådmannen sørge for at det vert sett i verk tiltak for å: 

a) Etablere rutine for at rådmannen årleg stadfester arkivplanen 
b) Komplettere arkivplanen, slik at alle delkapittel er fylt med innhald 
c) Etablere rutine for måling av svartid på innsynsførespurnader, slik at 

eventuelle kapasitetsutfordringar kjem fram 
3. Kommunestyret ber rådmannen melde status og vidare framdrift til kontrollutvalet innan 

31.12.2021 
 
 
 
Samandrag 

Føremålet med forvaltningsrevisjonen var å få gjennomgått korleis Samnanger kommune tek vare 
på sine plikter i høve arkiv og innsyn, og på denne måten legg til rette for at kommunen som 
hovudprinsipp er open og gjennomsiktig, at teiepliktig informasjon blir behandla korrekt og at 
saksbehandlinga er dokumentert og mogleg å etterprøve.  
 
BDO konkluderer i sin rapport med at Samnanger kommune har rutinar på plass som sikrar at 
dokumentasjonsforvaltninga er i samsvar med lov og regleverk, men har likevel kome med tre 
tilrådingar til kommunen. 
 
Føremålet med denne saka er at kontrollutvalet skal handsame rapporten og vedta innstilling til 
kommunestyret som gjer endeleg vedtak i saka. 
 
 
Hogne Haktorson Einar Kåre Ulla 
Kontrollsjef seniorrådgjevar 
 
 
Saksframlegget er godkjent elektronisk og har difor inga handskriven underskrift 
 
 
Vedlegg 
1 Rapport - Forvaltningsrevisjon arkiv og innsyn Samnanger 20210820 

Saksutgreiing 
 
Bakgrunn for saka 
 
Kontrollutvalet behandla 16.11.2020 bestilling av forvaltningsrevisjon i sak PS 31/20 der dette vart 
protokollert: 
 

Handsaming i møte 
Kontrollutvalet diskuterte om val av forvaltningsrevisjonsprosjekt eller eit prosjekt innan 
eigarskapskontroll skulle prioriterast. Utvalet valde å bestille det første prosjektet på den 
prioriterte lista i plan for forvaltningsrevisjon.  
 
Vedtak i saka var samrøystes vedteke. 
 
Vedtak 

1. Kontrollutvalet ønskjer at det vert gjennomført forvaltningsrevisjon innan Arkiv og innsyn. 
2. Kontrollutvalet ber BDO levere forslag til prosjektplan i tråd med dei føringar utvalet har 

gjeve, inkl. føremål, problemstillingar, ev. avgrensingar, ressursbruk og leveringstidspunkt. 
3. Kontrollutvalet ber BDO levere forslag til prosjektplan til sekretariatet seinast 20.01.2021. 
4. Kontrollutvalet behandlar prosjektplanen i første møte i 2021. 

 
Kontrollutvalet v/sekretariatet mottok prosjektplanen 26.01.2021, der føremålet med 
forvaltningsrevisjonen var definert slik:  
 

Føremålet med prosjektet er å gjennomgå korleis kommunen tar vare på sine plikter i høve 
arkiv og innsyn, og på denne måten legg til rette for at verksemda som hovudprinsipp er 
open og gjennomsiktig, at teiepliktig informasjon blir handsama korrekt og at 
sakshandsaminga er dokumentert og mogleg å etterprøve. Gjennomgangen vil sjå på i kva 
grad dokumentasjonsforvaltninga i kommunen er i samsvar med gjeldande lovar og 
regelverk på fagområdet. Vidare vil forvaltningsrevisjonen sjå på korleis kommunen har 
handtert pålegg og andre tilbakemeldingar frå Arkivverket sitt tilsyn med arkivhaldet i 
Samnanger kommune 20.05.2019. 

 
Med bakgrunn i prosjektet sitt føremål formulerte revisor følgjande problemstillingar: 

1. I kva grad har kommunen rutinar og praksis som sikrar at dokumentasjonsforvaltninga i 
kommunen er i samsvar med lov og regelverk? 

2. Korleis har Samnanger kommune handtert pålegg og andre tilbakemeldingar frå tilsyn 
gjennomført av Arkivverket i 2019? 

 
Kontrollutvalet behandla prosjektplanen 08.02.2021 i sak PS 1/21, og vedtok følgjande:  

1. Kontrollutvalet bestiller forvaltningsrevisjon av arkiv og innsyn frå BDO AS, med 
utgangspunkt i forslag til prosjektplan og ev. innspel under drøftinga i møtet. 

2. Det vert akseptert ein samla timeressurs på inntil det timetal som ligg i forslag til 
prosjektplan. 

3. Kontrollutvalet ønskjer at revisjonsrapport er klar frå BDO si side innan 09.08.2021, ferdig 
verifisert og med kommunedirektøren sin uttale innarbeidd, slik at den kan handsamast i 
kontrollutvalet 30.08.2021 og i kommunestyret 16.09.2021. 

  
Vedtakskompetanse 
 
Det er kontrollutvalet som har ansvar for å gjennomføre slike revisjonar. Det er likevel 
kommunestyret som har avgjerdsmynde i saka, etter innstilling frå kontrollutvalet, når 
revisjonsrapport ligg føre, jf. kommunelova § 23-3. 
 
Vurderingar og verknader 
 
Kontrollutvalet v/sekretariatet mottok rapport etter gjennomført forvaltningsrevisjon 20.08.2021.  
 
BDO har no gjort ferdig forvaltningsrevisjon av arkiv og innsyn, revisjonsrapport er levert og ligg 
ved. Rapporten har vore send til uttale til rådmannen og uttalen går fram av pkt. 5.1 i rapporten.  
BDO har i denne forvaltningsrevisjonen nytta dokumentanalyse og intervju som metodar. 
Forvaltningsrevisjonen er gjennomført i perioden mars til august 2021, og er utført i samsvar med 
RSK 001 – Standard for forvaltningsrevisjon.  

Etter sekretariatet si vurdering har BDO levert ein god rapport som er i samsvar med 
kontrollutvalet si bestilling. 
 
Revisor har i rapporten svart på dei problemstillingar som kontrollutvalet vedtok i prosjektplanen. 
Revisor har vurdert fakta i prosjektet opp mot revisjonskriteria som var nedfelt i prosjektplanen og 
har på bakgrunn av sine vurderingar kome fram til ein konklusjon med forslag til tiltak. 
 
Revisor har i rapporten behandla problemstilling 1 i kapittel 3 og problemstilling 2 i kapittel 4.  
 
Sekretariatet har m.a. merka seg at BDO konkluderer slik om problemstilling 1 i punkt 3.4 
konklusjon og tilrådingar: 
 

Det er revisjonen sin konklusjon at Samnanger kommune har rutinar på plass sikrar at 
dokumentasjonsforvaltninga er i samsvar med lov og regelverk. Revisjonen vil likevel be 
kommunen vurdere følgande tilrådingar:  

4. Etablere rutine for at rådmannen årleg stadfestar arkivplanen  
5. Komplettere arkivplanen, slik at alle delkapittel er fylt med innhald  
6. Etablere rutine for måling av svartid på innsynsførespurnader, slik at eventuelle 
kapasitetsutfordringar kjem fram  

 
Sekretariatet merkar seg også at revisor i kapittel 4.3 skriv følgjande: 
 

Revisjonen merker seg at kommunen har fått tilbakemelding frå Arkivverket på at tilsynet 
er avslutta, og merker seg også at Arkivverket peiker på kommunen sitt kontinuerlege 
ansvar for eigen arkivpraksis. Dermed bør avslutta tilsyn ikkje bli ei sovepute for 
arkivarbeidet i kommunen, men ei spore til vidare forbetringar. 

 
Konklusjonen etter problemstilling 2 har revisor presentert i kapittel 4.4: 
 

Det er revisjonen sin konklusjon at Samnanger kommune har lukka avvika i 
tilsynsrapporten, men at ein ikkje overheldt fristane som var gitt frå Arkivverket. 
  
Ettersom kommunen har meldt tilbake til Arkivverket at avvik er lukka og Arkivverket derfor 
har avslutta tilsynet, ser revisjonen det ikkje som hensiktsmessig å gje tilrådingar knytta til 
handteringa av pålegg og tilbakemeldingar frå tilsynet. 

 
Rådmannen skriv i sin høyringsuttale mellom anna at dei føreslegne tilrådingane under pkt. 3.4 bør 
gjennomførast. Sekretariatet vurderer dette likt med rådmannen. 
 
Konklusjon 
 
BDO har leverte rapport etter gjennomført forvaltningsrevisjon av arkiv og innsyn i Samnanger 
kommune. I rapporten har revisor mellom anna nokre tilrådingar som kommunen bør vurdere å 
gjennomføre. Sekretariatet vurderer at kommunen bør gjennomføre tilrådingane, noko også 
rådmannen gjer i sin høyringsuttale. 

